 Faisnéis maidir le hIniúchtaí ar Chórais Chóireála Fuíolluisce Baile.


  Scéim roimhe seo
​
· Ciorclán L4/13​
· I.R. Uimh. 222 de 2013​
· Uasmhéid an Deontais €2,000 nó €4,000​
· 75% de na costais cheadaithe
· Riachtanas maidir le tástáil acmhainne
· Riachtanas maidir leis an dáta atá leagtha síos I.R. Uimh. 220 de 2012 agus I.R. Uimh. 180 de 2013.


Scéim leasaithe ón mbliain 2020
​
· Ciorclán L1/20​
· I.R. Uimh. 184 de 2020​
· Uasmhéid an Deontais €5,000
· 85% de na costais cheadaithe
· Níl aon riachtanas maidir le tástáil acmhainne
· Riachtanas maidir leis an dáta atá leagtha síos I.R. Uimh. 220 de 2012 agus I.R. Uimh. 180 de 20

Na trí chineál iniúchtaí éagsúla


1. Plean Náisiúnta Iniúchta (PNI) 
Is iad seo na hiniúchtaí a dhéanann na hÚdaráis Áitiúla i gcomhréir le Plean Náisiúnta Iniúchta na Gníomhaireachta um Chaomhnú Comhshaoil (GCC)

· Córais Chóireála Fuíolluisce Baile (CCFB) roghnaithe de réir threoirlínte an GCC
· Déanann an tÚdarás Áitiúil iniúchadh ar CCFB
· Fógra Comhairleach eisithe (neamhchomhlíonadh amháin)
· An obair atá críochnaithe - cuireann iarratasóir éileamh isteach ar Fhoirm CCFB 1a
· Seiceálann an tÚdarás Áitiúil CCFB le deimhniú gur réitíodh na saincheisteanna leis an obair
· Seiceálann an tÚdarás Áitiúil go bhfuil gach critéar comhlíonta
· Íocann an tÚdarás Áitiúil éileamh
· Faigheann an tÚdarás Áitiúil suimeanna ón Roinn ar ais trí úsáid a bhaint as Foirm CCFB 1 agus Sceideal CCFB 1


2. Limistéir Thosaíochta le haghaidh Gníomhaíochta (LTG)

· I.R. Uimh. 185 de 2020 – Ciorclán L2/2020
· LTGanna aitheanta i gcomhréir le Plean Bainistíochta Abhantrach do na blianta 2018-2021 (Clár Uiscí na nÚdarás Áitiúil (CUUA))
· Riachtanas maidir le dáta cláraithe (mar an gcéanna leis an PNI) 
· Níl aon riachtanas maidir le tástáil acmhainne
· Is é 85% an t-uaschostas atá ceadaithe
· Is é €5,000 uasmhéid an deontais
· Is é €750 an t-íoschostas iomlán le bheith i dteideal deontais
· CUUA ag feidhmiú thar ceann na nÚdarás Áitiúil chun an t-úinéir tí a aithint agus le scríobh chuige maidir le:  CCFB 



Chun CCFB a bheith incháilithe le haghaidh deontais, caithfidh sé ní hamháin teacht laistigh de theorainn an LTG, ach caithfidh sé freisin litir a fháil ó Oifig Chlár Uiscí an Údaráis Áitiúil thar ceann an údaráis áitiúil ábhartha lena ndearbhaítear an cháilitheacht fhéideartha le cur isteach ar dheontas faoin scéim. 

Chun litir a eisiúint ó CUUA, ní mór a dheimhniú sa litir go gcomhlíonann CCFB na critéir atá leagtha amach in Airteagal 3(1) de IR 185 de 2020.

3. (1) D’fhéadfadh Údarás Áitiúil deontas a íoc le duine as obair feabhsúcháin, dheisithe, nó uasghrádaithe a dhéanamh ar chóras cóireála fuíolluisce baile nó córas nua a chur in áit an chórais sin sa chás go bhfuil na nithe seo a leanas i gceist leis an gcóras de thuairim an údaráis tithíochta: 

(a) go bhfuil an córas ag cur an chomhshaoil i mbaol nó go bhféadfadh sé an comhshaol a chur i mbaol,

(b) go bhfuil feabhsúchán, deisiú, uasghrádú nó córas ionaid ag teastáil ón gcóras agus

(c) go bhfuil an córas ag freastal ar theach atá suite i ndobharcheantair atá aitheanta mar Limistéar Tosaíochta le haghaidh Gníomhaíochta, i gcomhréir le Plean Bainistíochta Abhantrach do na blianta 2018-2021.

Dá bhrí sin, d’fhéadfadh sé tarlú nach mbeadh úinéir an CCFB incháilithe go huathoibríoch le haghaidh deontais. 

Ní mór don úinéir na critéir seo a leanas a chomhlíonadh freisin:

Ní mór a gcóras a bheith cláraithe faoin 1 Feabhra 2013
Ní mór obair dheisiúcháin a bheith le déanamh ar an gcóras etc ach ní áireofar sa deontas costais chothabhála.
Ní mór na critéir eile atá leagtha amach i gciorcláin ón Roinn a chomhlíonadh freisin.
Tá CUUA ag obair ar an bprótacal measúnaithe chun fáil amach an bhfuil an córas ag cur an chomhshaoil i mbaol nó an bhféadfadh sé an comhshaol a chur i mbaol faoi láthair.




3 Dobharcheantair Oibiachtúla Ardstádais (DOA).

· I.R. Uimh. 186 de 2020 – Ciorclán L3/2020
· DOAnna aitheanta i gcomhréir le Plean Bainistíochta na nAbhantrach do na blianta 2018-2021 
· Riachtanas maidir le dáta cláraithe (mar an gcéanna leis an PNI)
· Níl aon riachtanas maidir le tástáil acmhainne
· Is é 85% an t-uaschostas atá ceadaithe
· Is é €5,000 uasmhéid an deontais
· Is é €750 an t-íoschostas iomlán le bheith i dteideal deontais
· Féinaithníonn iarratasóirí ionchasacha má tá teach/CCFB suite i DOAnna trí úsáid a bhaint as léarscáil ar líne ag nasc https://storymaps.arcgis.com/stories/5eaae1b83cf84197b1f184a5ef7c2696




An próiséas do Láithreáin Ardstádais

· Seiceálann iarratasóir ionchasach má tá teach/CCFB suite i DOAnna trí úsáid a bhaint as léarscáil ar líne
· Cuireann iarratasóir iarratas isteach ar Fhoirm CCFB 3a
· Déanann an tÚdarás Áitiúil measúnú ar an láthair, dearbhaíonn sé stádas cáilitheachta agus cuireann sé an t-iarratasóir ar an eolas
· An obair atá críochnaithe - cuireann iarratasóir éileamh isteach ar Fhoirm CCFB 3b
· Seiceálann an tÚdarás Áitiúil CCFB le deimhniú gur réitíodh na saincheisteanna leis an obair
· Seiceálann an tÚdarás Áitiúil go bhfuil gach critéar comhlíonta
· Íocann an tÚdarás Áitiúil an t-éileamh












